
Геолог күні Геолог күні 
         құтты болсын!         құтты болсын!
Геолог күні 
         құтты болсын!

Қаладағы əсем мейрамхана-

лардың бірінде ұйымдастырылған 

мерекелік түскі асқа 500-ге жуық қоғам 

зейнеткерлері шақырылды, сондай ақ 

құрметті қонақтар қатарында ардагер-

мұнайшылар мен алғашқы ашушылар 

да болды.

І с - ш а р а н ы  а ш а  о т ы р ы п , 

« М а ң ғ ы с т а у м ұ н а й г а з »  А Қ  б а с 

директоры Мұрат Мұстафаев, бұл 

кездесудің зор мағынаға ие екенін 

айтып, қатысып отырған ардагерлер 

мен зейнеткерлердің əрқайсысы үлкен 

алғыс пен зор құрметке лайық екенін 

атап өтті.

- Құрметті, ағалар мен апалар, 

биыл еліміздің мұнайшылары Қазақстан 

мұнайының 125 жылдығын тойлауда. 

Осы мерейлі мерекемен сіздерді де шын 

жүректен құттықтаймын!

Өткенге көз жүгіртсек, отандық 

мұнай өнеркəсібінің тарихы – жеңістер 

мен жетістіктердің, мұнайшылардың 

ерен еңбегінің шежіресі, жанқияр-

лықпен еңбек етіп, отанымыздың 

гүлденуіне бар ғұмырын арнаған аға 

ұрпақтың ерлігі, өмір жолы екенін 

аңғарамыз.

Өткенсіз бүгін де, болашақ та 

болмақ емес. Ұзақ та адал жəне 

жанқиярлық еңбектеріңіз үшін, біздің 

кəсіпорынның дамуына қосқан өзіндік 

үлестеріңіз үшін сіздерге ризашылы-

ғымыз шексіз!, - деді Мұрат Мұстафаев.

Сондай-ақ, шақырылған қонақ-

тарды Бас директордың бір інші 

орынбасары Вэнь Цзяцзюнь мырза да 

мерейлі мерекемен шын жүректен құт-

тықтап, ізгі тілектерін білдірді.

Өз кезегінде ардагер мұнайшымыз 

Сағын Ерқасұлы Қырымқұлов аға ұрпақ 

атынан «Маңғыстаумұнайгаз» АҚ 

Басқармасына жылы қабылдағаны үшін 

алғысын айтып, ақ тілектерін арнады.

Мерекелік шарада əн шырқалды, 

күй тартылды. Мұрат Өскінбаев 

атындағы Маңғыстау облыстық филар-

мониясы əртістерінің өнерлері, тыңдау-

шылардың көңілінен шығып, үлкен 

қошеметке ие болды.

Біз де бүгінгі барлық құттық-

тауларға қосыла отырып - ардақты 

ардагерлеріміз бен зейнеткерлерімізге 

зор денсаулық, бақыт, амандық, 

молшылық пен игілік тілейміз. Ұл-

қыздарыңыз сіздерді əрқашан қуанта 

берсін, біз сіздерді мақтан тұтамыз!

АҒА ҰРПАҚ МАРАПАТТАЛДЫ
26 қыркүйекте «Маңғыстаумұнайгаз» 

АҚ басшылығы компания 

зейнеткерлерін Қазақстан мұнайының 

125-жылдығымен құттықтап мерейлі 

мерекеге арнайы дайындалған 

төсбелгімен марапаттады.

2024 жылдың 12 қыркүйегінде 

“Маңғыстаумұнайгаз” акционерлік 

қоғамының ұйымдастыруымен 

өндірістік басқармадардағы цех 

басшылары мен орынбасарлары 

“Қауіпсіз еңбек мəдениеті” бойынша 

арнайы оқытудан өтті.

Компания үшін жұмысшылардың қауіпсіздігі мен 

денсаулығын сақтау – басты міндеттердің бірі. Сол 

себепті, адам өмірін сақтауға жəне өндірістегі 

жазатайым оқиғалардың алдын алуға бағытталған бұл 

оқыту компанияның стратегиялық мақсаттарына 

толық сəйкес келеді. Өткен жылы осы бағытта 2500-

ден астам өндірістік жұмысшы персонал оқытылған 

болса, биыл шілде айында барлық басшылық құрам 

қажетті оқытудан өтті. «ҚазМұнайГаз» ҰК АҚ компа-

ниялар тобының өндірістік басқармаларында өнер-

кəсіптік қауіпсіздік, еңбекті қорғау жəне қоршаған 

ортаны қорғау салаларын жақсарту мақсатында 2024-

2027 жылдарға арналған Жол картасы аясындағы 

кезекті оқу цех басшылары мен олардың орынбасар-

ларына арналды. Оқуға Астанадан арнайы шақы-

рылған JMJ консультант Салимгалиев Ринат Серікұлы 

жетекшілік етті. Курс барысында цех басшыларына əр 

жұмысшының аман-есен үйлеріне оралуы үшін 

нұсқамаларды мұқият өткізу жəне өндірістік бақы-

лауды қатаң түрде жүзеге асыру қажеттілігі баса 

айтылды. Оқуға 25 адам қатысты, оның ішінде техника 

қауіпсіздігіне жауапты мамандар да бар. Статисти-

калық мəліметтерге сүйенсек, жазатайым оқиға-

лардың 90 пайызы адами факторлармен байланысты 

болғандықтан, компания тарапынан мұндай оқыту 

курстарының ұйымдастырылуы өте маңызды.

Оқыту курсы барысында қатысушылар қауіпсіз 

еңбек мəдениетінің негізгі қағидаларымен танысып, 

оны өз жұмысында қолдану жолдарын меңгерді. Бұл 

компанияның ұзақ мерзімді қауіпсіздік стратегиясын 

жүзеге асырудағы тағы бір маңызды қадам болды.

ЕҢБЕК ҚАУІПСІЗДІГІ БАСТЫ НАЗАРДА

Кəсіподақ қызметі, кейбір адамдар 

ойлағандай, санаторий мен емдеу-

сауықтыру орындарына жолдама, 

қызметкерлерге материалдық көмек 

берумен ,  қайырымдылық  і спен 

шектелмейді. Түсіне білсек, оның 

қызметкерлерге берер қолдауы көп. 

Ақиқатына келсек, кəсіподаққа мүше 

болу — ол сенің үлкен мүмкіндігің.

Мұнайшылардың лайықты өмір 

сүруі, қызметкерлердің хал-ахуалын 

жақсарту бағытында атқарылған биік 

міндеттің үдесінен шыққан Кəсіподақ 

ұйымы бүгінде «халық қызметшісі» 

деген абыройлы атын қалыптастырып 

үлгерді. Компания қызметкерлерінің 

ынтымағы мен бірлігі – еңбек ұжымы-

ның əлеуметтік тұрақтылығының кепілі 

десек, осы тұрғыда компаниядағы 

басшылық пен еңбек ұжымы арасын-

дағы кері байланысты нығайтып, 

сындарлы диалог орнатуда табанды 

жұмыс істеп отырған компания Кəсіпо-

дағының ауыз толтырып айтар ауқымды 

жаңалықтары көп-ақ.

Бүгінде 3300 ден астам мүшесі бар 

ұжым үш жыл ішінде жұмысшыларға 

разряд беру, вахталық ауысымның 

ұзақтығын 12 сағатқа ұзартып, əлеу-

меттік төлемдердің қатарын едəуір 

көбейтті. Бұдан өзге, жұмысшылар 

арасында мəдени-спорттық шаралар, 

тренингтер жəне семинарлар ұйым-

дастыру арқылы ұжымдық рухты 

көтеруге бағытталған іс-шараларды  

жиі өткізеді.

Кəсіподақ жанынан құрылған 

Келісу комиссиясы жұмыс беруші 

тараптың əділетсіз қысымынан, заңсыз 

шешімінен зардап шеккен əр жұмыс-

шының талап-арызы бойынша тиісті 

келіссөздер жүргізу арқылы, көптеген 

мəселелердің шешілуіне тікелей 

атсалысты.

Кəсіподақ саласында жұмыс 

жасап, мұнайшылардың құқығын 

қорғау үшін адамға мықты рух қажет. 

Рух қайдан құралады? Бала-шағаңды 

ел-жерін сүйетін азамат етіп тəрбие-

леуден, өзіңе өзің сын көзбен қараудан, 

жұмысыңды адал да мүлтіксіз атқа-

рудан, реті келсе ақиқат сөзді айтудан, 

сын сөзді қабылдаудан құралады. 

Грузин əншісі Вахтанг Кикабидзе: 

«Ертең үрім-бұтағың сенің есіміңді алып 

жүруден, сенің əулетіңнен екеніне 

ұялмайтындай өмір сүру керек» – дейді. 

Бұл сөз əрбір қазақ азаматының өмірлік 

кредосына айналса нұр үстіне нұр болар 

еді!

Кəсіподақ қызметінің жандануына, 

жаңғыруына адал қызмет етіп жүрген  

барша жанашыр  əріптестерімізді, 

кəсіподақ мүшелерін төл мерекесімен 

құттықтай отырып, отбасыларыңызға 

амандық, еңбектеріңізге табыс тілейміз!

КƏСІПОДАҚҚА МҮШЕ БОЛУ - 
МҮМКІНДІКТЕР КЕПІЛІ

Кез келген іргелі кəсіпорындарда, қандай да ұйымда 

жұмысшылар мен ұжым мүшелерінің мүддесін қорғайтын 

ұйым — кəсіподақ. Бірақ біз көбіне кəсіподақтың қызметін 

нақты біле бермейміз. Білсек те назар аудара бермейтініміз 

рас.

Еңбек адамы

Жыл санап ауқымды түрде өткізіліп 
келе жатырған дүбірлі додада облысы-
мыздан еңбекте, спортта, шығарма-
шылық, зияткерлік салада, ғылымда 
жоғары жетістіктерге жеткен отбасы-
лар қатысып, бақ сынаған.

«Мерейлі отбасы-2024» ұлттық 
байқауының жеңімпаздарын анықтау 
бойынша өңірлік комиссияның шеші-
міне сəйкес бас жүлдені Қызан ауылы-
нан келген Мұқырбаевтар əулеті қан-
жығасына байлады. Отағасы Бұғабай 
Мұқырбаев жылқыны жан серігі етіп, ат 
жаратып, тұлпар баптап, киелі өнердің 
жарасымын тауып жүрген жандардың 
бірі. Ол елімізде алғашқы ұйымдас-
тырылған «Ұлы Дала жорығы» 1200 
шақырымдық марафон-бəйгеде бас 
жүлдені жеңіп алған маңғыстаулық 
«Көкмойнақ» командасының бапкері 
ретінде танылған. Отанасы Күлəш 
Тоғысова болса - үй шаруасында 
ошақтың жылуын маздатып отырған 
əйел. Түйе сауып, оның сүтінен құрты 
мен балқаймағын, жүнінен түрлі бұйым 
жасайтын ісмер көрінеді. Мұқырбаевтар 

отбасы – 6 бала, 23 немере тəрбиелеп, 
өсіріп отырған үлкен қара шаңырақ.

Мереке қарсаңында «Мерейлі 
отбасы» атанып, мерейі үстем болған 
жанұяның ортаншы қызы - Айдана 
Бұғабайқызы Майрамбаева «Маңғыс-
таумұнайгаз» акционерлік қоғамының 
Еңбек қауіпсіздігі жəне еңбекті қорғау, 
қоршаған ортаны қорғау департаменті 
Өрт қауіпсіздігі қызметінің өрт қауіп-
сіздігі жөніндегі инженері. 11 жылдық 
еңбек өтілі бар еңбексүйгіш маман.

- Қазіргі таңда отбасы мəселесіне 
көңіл бөлу, неке институтын берік ету, 
əсіресе тəрбиеге мəн беру өте маңызды. 
Бүтін бір отбасының татулығын, құнды-
лығын, бірлігі мен жауапкершілігін 
дəріптейтін əрі айқындайтын аталмыш 
байқаудың қазақ отбасыларына берері 
мол. Əулетіміздің Маңғыстау облысы-
нан жүлделі 1-орынды иеленуі мен үшін 
мақтаныш болды. Кеудемді қуаныш 
кернеп, алтын ұям үшін дұға тілей 
бердім, дейді жүзі қуаныштан бал-бұл 
жанған Айдана əріптесіміз.

Облыс деңгейіндегі байқаудың 
жеңімпаздары республикалық кезеңге 
жолдама алып, 6-шы қыркүйекте 
Астана қаласында ҚР Парламенті 
Сенатының Төрағасы М.С. Əшімбаев, ҚР 
Мəдениет жəне ақпарат министрі Аида 
Балаеваның қатысуымен  өткен 
«Мерейлі отбасы - 2024» байқауы 
жеңімпаздарын марапаттауға арналған 
салтанатты шарасына барып келген.

- Халқымызда «Ұяда не көрсең, 
ұшқанда соны ілерсің» деген жақсы сөз 
бар. Адалдыққа тəрбиелеп, бойымдағы 
ізгілік қасиеттерімді дарытқан ата-
анама, өскен ортама, сондай-ақ 

балаларымды қарап, тілеуімді тілеп 
отырған ата-енеме алғысым шексіз! 
Біздерге сенім артып, азаматтық қолдау 
білдірген Маңғыстау облысының 
əкімдігіне, Маңғыстау облыстық Ішкі 
саясат басқармасына ризашылығымды 
білдіремін,- дейді Айдана.

Түлеген түбектің атын əуелеткен, 
бағы мен бабы қоса жанған мерейлі 
отбасыға біз де өз тарапымыздан 
амандық, береке-бірлік тілейміз.

Айсұлу Мұханова,

ƏҚД 1-санатты аудармашысы

«МЕРЕЙЛІ ОТБАСЫ – 2024»
Жақында 03 қыркүйекте Отбасы күніне байланысты 

орайластырылған «Мерейлі отбасы - 2024» ұлттық 

байқауының облыстық кезеңінің жеңімпаздарын марапаттау 

рəсімі өтті. «Мерейлі отбасы» ұлттық конкурсы адамгершілік 

құндылықтарды жаңғыртуға жəне отбасы мен некенің 

жағымды үлгісін дəріптеуге, отбасы мəртебесін арттыруға 

бағытталған сайыс.

12 қазанда «Таза Қазақстан» экологиялық 
акциясы аясында Қаламқас кен орнында 
ағаш отырғызу іс-шарасы өтті. Акцияға 
«Қаламқасмұнайгаз» өндірістік 
басқармасының басшылығы мен 
қызметкерлері қатысты.

АҒАШ ОТЫРҒЫЗУ – ИГІ ІС

Ə р  о т ы р ғ ы з ы л ғ а н  а ғ а ш  – 

экологиялық игілікке қосқан үлес, яғни 

біздің ортақ болашағымызға жасалған 

қадам. Мұнайшылар келер ұрпаққа таза 

жəне қау іпс і з  орта  қалдырудың 

маңыздылығын жақсы түсінеді.

Акция барысында 50 түп арша 

ағашының көшеттері отырғызылды. Бұл 

қылқан жапырақты ағаш түрі күрделі ауа 

райы мен табиғи жағдайларға жақсы 

бейімделген.

Қ о р ш а ғ а н  о р т а н ы  қ о р ғ а у , 

экологиялық тепе-теңдікті сақтау – 

біздің басты міндеттеріміздің бірі, - деп 

атап өтті «Қаламқасмұнайгаз» ӨБ бірінші 

басшысының орынбасары Сағыныш 

Оразбаев. - Ағаш отырғызу – жарқын əрі 

дені сау болашақтың кепілі. Біздің 

ағаштар тамыр алып, өсіп, адамдарға 

денсаулық пен қуаныш сыйласын.

М а р к ш е й д е р  -  э т о 
специалист в области горного 
дела, занимающийся изме-
рением и исследованием под-
земных и надземных прост-
ранств. Основные задачи 
маркшейдера включают в себя 
разработку и обновление 
геодезических оснований для 
проектирования и эксплуа-
тации месторождений. Предс-
тавители этой профессии 
переносят с бумаги на мест-
ность  контуры будущих 
объектов и привязывают их к 
координатам, без этого этапа 
невозможно строительство.

Маркшейдеры тесно 
сотрудничают с геологами и 
дру гими  специалистами 
Общества для обеспечения 
эффективного и безопасного 
ведения в нефтегазодобы-
вающей деятельности.

На  ме с т орождениях 
К а л а м к а с ,  Ж е т ы б а й  и 
спутниковых месторождениях 
марк-шейдерская группа обеспечивает 
эффективное и безопасное ведение 
работ на объектах недропользования: 
ведет все полевые, технические, 
геодезические работы, топографо-
маркшейдерские съемки для прове-
дения камеральных работ, построения 
картографических материалов, конт-
рольные измерения координат скважин 
до и после отсыпки площадок наме-
ченных к бурению, осуществляет 
перенос на местность в натуру около 
200 проектных  скважин в год, зданий 
сооружений и многое другое

Маркшейдеры ведут непосредст-
венную работу с представителями 
государственных органов, акиматами 
области, города, районов, сёл, посел-
ков, при изготовлении правоустанав-
ливающих документов на выданные 
Контрактные территории (горный 

отвод), изготавливают землеустрои-
тельные проекты на отвод земельных 
участков для строительства новых 
объектов нефтедобычи, инженерных 
коммуникаций.

Недавно маркшейдеры отпразд-
новали свой профессиональный 
праздник. Профессия маркшейдера 
требует умения концентрироваться на 
деталях, выдержки, стойкости духи и 
крепкого характера. Пользуясь случаем 
поздравляю коллег с праздником, 
желаю крепкого здоровья, семейного 
благополучия и новых интересных 
проектов.

С уважением,

Мухамедиев Р.Г.,

Руководитель маркшейдерской 
группы ДПГиРМ

ПРОФЕССИЯ – МАРКШЕЙДЕР!

Бүгінгі таңда еліміздің 
мұнай-газ саласына жаңа 
буын мамандар келіп, 
өздерінің кəсіби дағдыларын, 
білімін жəне еңбекқорлығын 
көрсету арқылы отандық 
өнеркəсіптің дамуына үлес 
қосуда. Осындай жас 
мамандардың бірі – Жетібай 
кенорнында еңбек етіп 
жүрген Базарбай Жұмаханов.

Базарбай бала кезінен мұнайшы-
лардың еңбегіне куə болып, бұл 
саланың жауапкершілігін ерте сезінді. 
Ата-ана тəрбиесі мен мұнайшы ата-
сының өнегесі оны осы кəсіпке қызық-
тыра түсті. Қ.И.Сатпаев атындағы Қазақ 
ұлттық техникалық университетінде 
тау-кен ісі факультетін меңгерген 
Базарбай өз жолын мұнай саласында 
жалғастыруға шешім қабылдады.

Оның еңбек жолы мұнаймен 
ластанған топырақты тазалау учаске-
сіндегі жұмысшыдан басталды. Бұл 
қарапайым əрі қиын еңбек жас маманға 
саланың негізгі қиындықтары мен 
жауапкершілігін сезінуге мүмкіндік 
берді. Кейінгі жылдары слесарь-
жөндеуші, оператор, шебер сынды түрлі 
лауазымдарда жұмыс істеген Базарбай 
кəсіби дағдыларын одан əрі жетілдірді.

Соның бір айғағы - жуырда 
«Жетібаймұнайгаз» ӨБ-нің №2 мұнай-

газ өндіру цехында жаңа цифрлық 
бастама қолға алынды. Жас мұнайшы-
инженер Базарбай Жұмаханов өнді-
рістегі жұмысты жеңілдетіп, процес-
терді оңтайландыру мақсатында бір 
топтық қондырғыға QR код орнатты. 
Бұл инновация алғаш рет сынақ ретінде 
қолданылып отыр жəне мұнай-газ 
өндірісіндегі жаңа цифрлық мүмкін-
діктерге жол ашпақ.

QR код арқылы топтық қондырғы 
туралы барлық ақпарат бір жерде 
топтастырылған. Мұнайшы мамандар 
енді қондырғының техникалық сипат-
тамалары, қызмет көрсету уақыты, 
ақаулар туралы ақпарат пен қызмет 
көрсету нұсқаулықтарына оңай əрі 

жылдам қол жеткізе алады. Бұл тəсіл 
тек уақытты үнемдеп қана қоймай, 
қателіктерді азайтып, қызметкерлердің 
тиімді жұмыс істеуіне мүмкіндік береді.

«Бұл бастаманың басты мақсаты – 
өндірістегі жұмысты жеңілдетіп, 
ақпаратқа қолжетімділікті арттыру. 
Əзірге сынақ ретінде бір топтық 
қондырғыда енгізілгенімен, алдағы 
уақытта тиімділігі дəлелденсе, басқа да 
қондырғыларға QR кодтарды енгізуге 
болады», – дейді Базарбай Жұмаханов.  

Өндірістегі цифрлық техноло-
гияларды пайдалану қазіргі заманның 
талабына сай келеді. Мұнай-газ 
саласында дəстүрлі əдістерден бөлек, 
осындай инновациялық шешімдер 

өндірістің дамуына үлкен үлес қосары 
анық .  Жас  мамандардың  жаңа 
идеялары мен тың бастамалары 
«Жетібаймұнайгаз» ӨБ қызметкер-
леріне жұмыс барысын жеңілдетіп, 
тиімділікті арттыруда үлкен қолдау 
көрсетуде.

QR кодтарды қолдану арқылы 
ақпаратты басқару – мұнай-газ 
өнеркəсібіндегі үлкен жетістік. Бұл 
бастама саладағы цифрландыру 
бағытындағы маңызды қадамдардың 
бірі болып табылады жəне болашақта 
өндірістің барлық кезеңдерінде кеңінен 
қолданылуы мүмкін.

Жас маманға бағыт-бағдар беріп, 
мұнай өнд іру  і с ін ің  қыр-сырын 
меңгерткен тəлімгерлері Сағыныш 
Тастығараев, Əділбек Əкімиязов, 
Сағыныш Оразбаев, Қазбек Көшербай, 
Əлихан Молдамұратов, Бауыржан 
Қ ұ р м а н б а е в  ж ə н е  Қ у а н ы ш б е к 
Таяубаевтарға Базарбайдың алғысы 
шексіз.

Қаз ірг і  таңда ол «Жет ібай-
мұнайгаз» ӨБ-де мұнай-газ өндіру 
инженері қызметін атқарады.

Мұнайшы жас мамандардың еңбегі 
еліміздің мұнай-газ өнеркəсібінің 
болашағын айқындайды. Олар иннова-
циялар мен жаңа технологияларды 
игеріп, алдыңғы буынның тəжірибе-
сімен ұштастыра отырып, Қазақстанның 
мұнай-газ саласын жаңа биіктерге 
шығарары сөзсіз.

МҰНАЙ ӨНДІРІСІНДЕГІ ЦИФРЛЫҚ ҚАДАМ

 Қазақ - табиғатынан еңбексүйгіш 
халық! Дана халқымыздың маңдай 
термен, адал еңбекпен келген несібені 
бағалайтынын «Бейнет түбі – зейнет» 
деп бір ақ ауыз сөзбен тұжырымдаған.

 Өз еңбегін бейнет деп емес – 
зейнет деп білетін осындай еңбекқор 
азаматтың бірі – Қонай Цисенов.

Қонай Тұрмамедұлы 1968 жылы 29 
наурызда Түрікменстан республи-
касының Мары облысы, Байрам-Алы 
қаласында дүниеге келген.

Жастайынан еңбекке араласып 
өскен, қара жұмыстан қорықпайтын 

Қонай 1983 жылы мектеп бітірген соң 
қалалық кəсіби техникалық училищеде 
(ГПТУ) «Құрылыс жұмыстарының 
шебері» оқуын аяқтап шығады. Биікке 
ұмтылған жас маман білімін шыңдап, 
өзін жетілдіру мақсатында 1986 жылы 
Саратов қаласындағы В.И.Ленин атын-
дағы құрылыс техникумында оқуын 
жалғастырады.

1987-1989 жылдары Астрахань 
жеріндегі əскери бөлімде Отан алдын-
дағы борышын өтеп келген соң 1989-
1991 жылдары Саратов қаласында 
оқуын қайта жалғастырып, туған жерге 
«прораб» маманы боп оралады.

Еңбекке ерте араласа жүріп, 
отбасылы болады. Атпалдай үш ұлдың 
əкесі атанады.

Қайнаған өмір жалындаған жас 
жігітті ширықтырып, еңбекпен шыңдай 
берді.

Қонай еңбек жолын 1992-1995 
жылдары Өртке қарсы еріктілер қоға-
мында шебер, 1995-1998 жылдары ПМК 

4 разрядты токарь, 1998-2007 жылдары 
“Өзенмұнайгаз” РЭМ Сервисте 5- 
разрядты токарь болып жұмыс жасай 
жүріп, жалғастырды.

Сонау бір қилы уақыттарда меке-
менің жабылуына байланысты 2007-
2018 жылдары “Маңғыстаумұнайгаз” 
ЦБПО ауысып, 5 разрядты токарь 
маманы болып еңбек етті.

Қиындықтан қорықпайтын ерен 
күштің иесі қай жерде де жұмыста 
абыройлы, ортасына сыйлы болды. 
Білікті маман екенін танытып, білгенін 
кейінгі жас мамандарға үйретуден 
жалықпады.

Еңбек арқылы ширайсың, шыны-
ғасың,өмір көресің. Осының дəлелі бола 
білген Қонай қазіргі таңда “Жетібай-
мұнайгаз” ӨБ Механикалық цехында 5 
разрядты токарь болып жұмысын 
қалтқысыз жалғастыруда. «Əке көрген -
оқ жонар» дегендей, үлкен ұлы – Əлібек 
əке жолын жалғап, осы салада еңбек 
етуде.

Еңбекті тіршіліктің көзі, тұтқасы, 
бүкіл тəрбиенің басы деп санаған абзал 
əке балаларын да еңбек арқылы  
елжандылыққа, бірлікке, іскерлікке 
баулып, бағыт беріп отырудан бір 
танған емес.

АДАЛ ЕҢБЕК – АДАМ КӨРКІ
Ел қашанда  еңбекпен көркейіп, еңбекпен есейеді. 

Əрқашанда қоғамда еңбек адамының  орны ерек, абыройы 

асқақ. Халқы еңбекке бейім болса, елі ырзыққа кенеліп, 

бəсекеге қабілетті болмақ. Сондықтан ұлттық құндылықтар 

мен қоғам талабын сабақтастыра отырып үрдісті үзбей, 

дəстүрді бұзбай еңбектің мəртебесін арттыру, оны 

насихаттау парыз.

Еңбек адамы

- Алланың қалауы болар, Ленин-
градтан (қазіргі Санкт-Петербург) 
кəсіптік техникалық училищені бітірген-
нен кейін 1989 жылы «Комсмольск-
нефть» мұнай-газ өндіру басқарма-
сының су өндіру үшін іске қосылған 
Қияқты өндіру бөлімшесіне 2-дəрежелі 
химиялық талдау лаборанты болып 
орналастым. Содан бері міне, Қоғамның 
ірі өндірістік кен орнында үзбей еңбек 
етіп келемін. «Еңбек – ерлікке жет-
кізеді, ерлік – елдікке жеткізеді» деген-
дей, шүкір, осы салада жүріп өсіп-

өндім,- дейді əріптесіміз Жаңагүл 
Нұржігітқызы.

Жаңагүл өзіне тəн қызығы мен 
шыжығы қатар жүретін ауысымдық 
еңбек  əд і с і не  де  бей імделген . 
Мамандығын бар болмысымен жақсы 
көрген ол ерлер мен иық тіресе атқарып 
жүрген жұмысының қиындығына, 
жаздың ыстығы мен қыстың суығына 
қарамай абыроймен атқарып жүрген 
білікті маман. Əріптесіміз мұнайшы аға 
буын өкілдерінің бай тəжірибесін 
үйрене жүріп, өзі де кəсіби тұрғыдан 

жетілген көрінеді. Қарапайым адами 
қалпы мен апалық жолынан айны-
майтын келбетті кейіпкеріміз ұжымдас-
тарына да қадірлі. Жастарға өз əлеует-
терін тиімді пайдалануды, өзіндік 
ізденіске көп уақыт бөлуді, жеткен 
жетістікпен тоқтап қалмауды жиі айтып, 
кеңес і н  беруден  жалықпайтын 
Жаңагүлді жас мамандар да ерекше 
жақсы көреді екен.

- Күнделікті жұмысым мұнай 
шикізатын, суын, тауарлық мұнайды, 
шикі мұнай құрамдарын зерттеуден 
өткізумен байланысты. Лаборато-
риямыз қазіргі заманның ең жаңа 
технологиялық құрал-жабдықтарымен 
қамтамасыз етілген. Онда өз жұмы-
сымызды жүргізуге толықтай мүмкіндік 
жасалған.  Тапжылмай атқарған 
еңбегімнің нəтижесі болар, Компания 
басшылығының тарапынан бірнеше 

мəрте марапаттарға да ие болдым,- 
дейді ризашылықпен мұнайымдық 
Жаңагүл.   

Бүгінде ұлды ұяға, қызды қияға 
қондырып, олардан өнген немере-
жиендердің ардақты əжесі, бақытты 
ана. Білдей мекеменің жұмысымен 
қатар отбасындағы ошақ жылуын 
сақтап отырған Жаңагүлдің ісмерлігінің 
өзі бір төбе: құрақ құрап, тоқуыш 
тоқиды екен. Өзінің сүйікті хоббиіне 
айналған бұл ісін болашақта, іс 
мəшинесін ұстай қалса жанына үйіріле 
қалатын кішкентай тəттілеріне үйретіп, 
ұлттық құндылықтарды сіңірсем деген 
арманы бар екенін тілге тиек етті.

Өңірдің айтулы компаниясының 
даму жолында алатын өзіндік орны бар 
Жаңагүл апайға біз де өз тарапымыздан 
денсаулық, отбасына бақ пен береке 
тілейміз!

Қай іс болмасын тəуекелге бел буып, соған бар 
күш-қуатыңды арнағанда ғана еңбектің еш кетпейтіні 
белгілі. Құрттайынан көргені өндіріс бөлігіндегі мұна-
ралар мен буырқанған кəсіпшіліктің ортасы болғасын 
ба, Үзім үшін ысырманы бұрау, бұрғылау қондырғы-
ларында мұнай жəне табиғи газ өндіру процестерін 
басқару мен жабдықты бақылау үйреншікті іс болып 
кеткен көрінеді.

- Қалай десек те, тер төгіп тапқан нанның дəмі тəті 
ғой. Еңбек жолын қарапайым жұмысшы болып баста-
ған артықтық етпейді. Сонда білім де, білік те, тəжірибе 
де, басқасы да болады. Бастысы, Компания үшін еткен 
еселі еңбек далада қалмайды. Басшылық тарапынан 
еленіп, төс белгілер мен мақтау қағаздарын, марапат-
тар алып мерейім де үстем болған,- дейді кейіпкеріміз.

Еңбек адамын сомдап жүргендер қатарында əр 
қадамына жауапкершілікпен қарайтын, бүгінгі күніне 
шүкіршілік ететін Үзім Төлегенқызы жұмыстың қыр-
сырына төселген жұмыскер əйел. Оның өз ісіне өте 
мұқият жəне адал екенін білетін əріптестері де қатты 
сыйлайды екен.

- Үзім басшылықтан берілетін тапсырмаларды 
тиянақты орындап, жұмысын жан-тəнімен беріліп 
жасайды. Жауапкершілігі мен ұқыптылығын көргенде 
жаның сүйсінеді. Мінезі де байсалды, ешқашан 
аптығып-асығып шешім қабылдамайды. Біз оның осы 
қасиетіне қатты қызығамыз,- дейді жұмыстасы Майра 
Катебаева.

Мұнайымдық Үзім кен орынның жауапты 
жұмысымен қатар, үйдегі жылулық пен берекені 

сақтап отырған ардақты ана. Оның ұлттық салт-
дəстүрді, қазақы əдет-ғұрыпты қатты ұстанатынын 
білетін кейінгі буын іні-келіндері үнемі кеңес сұрап, 
«келісіп тон пішетін» көрінеді. Қазақылықтың қаймағы 
бұзылмаған өлкенің ұстанымдарын, ырым-тиымдарын 
зерделеп жүрген Үзім апайымыздың үйретері көп, 
ізгілігі мол.

Иə, нағыз еңбектің қазанында қайнап, керзі 
етікпен қара жерді, су мен сазды кешіп жүрген 
жанкешті мұнайшылар сапында жүрудің өзі бір төбе. 
Ал елдің өркендеуіне, мекеменің қарыштап дамуына 
сүбелі үлес қосу деген перзенттік парызы, азаматтық 
борышы деп санайтын Үзім Досмұхамбетоваға біз де өз 
тарапымыздан денсаулық тілеп, еңбек биігінен 
көрінуді тілейміз.

Айсұлу Мұханова,
ƏҚД 1-санатты аудармашысы

Еңбек – ерлікке, ерлік – елдікке жеткізеді

Мұнайшылыр сапын толықтырған Үзім

«Маңғыстаумұнайгаз» акционерлік қоғамының 
Қаламқас кен орнында қалтқысыз қызмет етіп 

жүрген нəзік жандылардың бірі - «Қаламқасмұнайгаз» 
өндірістік басқармасы Ғылыми-зерттеу жəне өндірістік 
жұмыстар цехының 5-дəрежелі лаборанты Жаңагүл 
Дүйсенова. Он сегіз жасынан бастап еңбекке араласқан 
əріптесіміздің еңбек өтіліне отыз бес жыл толыпты.

«Жетібаймұнайгаз» өндірістік басқармасында табаны күректей қырық жылға 

жуық еңбек етіп келе жатқан Үзім Төлегенқызы Досмұхамбетова - мұнай 

саласында көп жылдар бойы абыройлы еңбек еткен анасының, 43 жыл оператор 

болған өзінен үлкен апасы Розаның жолын қууды мақсат тұтқан. Үзім əріптесіміз 

1985 жылдан бері Ғылыми-зерттеу жəне өндірістік жұмыстар цехында 

ұңғымаларды зерттеу жөніндегі 4-дəрежелі оператор, білікті əрі тəжірибелі маман.

Кешегі күн - бүгінгі тарих
«Мұнайлы Өлке» газетіне мұрағат материалдары мен фотосуреттерін, мұнай өнеркəсібінің алғаш ашушылары 
мен ардагерлерінің естеліктерін жəне т.с.с шығаруды жалғастырамыз.

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

Основная цель соревнований – 
укрепление сплоченности коллектива, 
развитие корпоративной культуры, 
пропаганда здорового образа жизни.

Команды, принимавшие участие в 
тимбилдинге, соревновались между 
собой в различных конкурсах: «Старт», 
«Логотип», «Обруч», «Плед» и др. 
Разнообразные корпоративные игры и 
задания подарили участникам массу 

положительных эмоций и отличное 
настроение. 

Победителям и призерам тимбил-
динга были вручены денежные серти-
фикаты и кубки. 

Участники соревнований сердечно 
поблагодарили Профком Общества, за 
организацию данного мероприятия и 
выразили надежду, что подобные игры 
будут проводиться чаще.

“Oil Construction Company” ЖШС 
жұмыскерлері үшін тамыз, қыркүйек 
айларында тимбилдинг ұйымдасты-
рылды. Бірлік пен татулыққа негіздел-
ген шараға Серіктестіктің Қаламқас 
құрылыс құрастыру, Жетібай құрылыс 
құрастыру, Өзен құрылыс құрастыру 
қызметтерінен жұмысшылар қатысты.

Тимбилдингтің мақсаты жұмыскер-
лерге жақсы көңіл күй сыйлай отырып, 
ұйымшыл ұжым қалыптастырып, əріп-
тестердің бейресми қарым-қатынас 
жасауына мүмкіндік туғызу болды. 
Сондай-ақ командалық рухты артты-
рып, корпоративтік байланысты нығай-
туды көздеді.

Еркін форматта өткен шарада 

қатысушылар арасында түрлі коман-

далық ойындар ұйымдастырылды. 

Əріптестердің басшылықпен сұхбат 

құруына да мүмкіндік туды. Өнер 

иелерінің əні де компания жұмыскер-

лері үшін шырқалды. Дəмді ас та құры-

лысшылардың құрметіне əзірленді.

“Əріптестеріміздің барлығын 

бірдей тани бермейтін едік, бұл 

тимбилдинг сол олқылықтың орнын 

толтырды. Бір-бірімізбен танысып, 

мəре-сəре болып қалдық. Осындай 

татулықты ту еткен шаралар бола 

берсін. Демалыс орнында демалуға 

мүмкіндік жасаған басшыларға алғы-

сымызды білдіреміз. Деніміз сау 

болсын! Мекемеміз табыстан табысқа 

жете берсін!” деді Өзен құрылыс 

құрастыру қызметінің монтаждаушысы 

Тасқынбай Көптілеуов.

Ал Жетібай құрылыс құрастыру 

қызметінен келген Қуандық Себепов 

жақсы демалғанын, осындай шаралар-

дың ұжымның бірлігі үшін рөлі зор 

екенін айтты.

Индира Сəтенбай

“Oil Construction Company” ЖШС

БІРЛІГІ БЕКЕМ БИІКТЕН ТАБЫЛАР

TEAM BUILDING – 2024: 
ОДИН ЗА ВСЕХ, ВСЕ ЗА ОДНОГО!

С 4 по 13 октября в рамках празднования Дня профсоюзов 

Республики Казахстан для работников месторождений 

Каламкас, Жетыбай и центрального аппарата был проведен 

масштабный тимбилдинг, организованный профкомом        

АО «Мангистаумунайгаз».

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

Қазіргі уақытта Маңғыстау облы-
сында биылғы жылы ЖРВИ жəне тұмау-
мен ауырған 14 768 жағдай тіркелді, бұл 
өткен жылмен салыстырғанда 2,8%-ға 
жоғары жəне 79 адам коронавирус 
жұқтырған.

Жоғарыда келтірілген деректерге 
байланысты қазіргі əлемдегі адам өз 
денсаулығы мен жақындарының 
денсаулығын қорғаудың қандай сенімді 
əдістері бар екенін білуі керек.

ЖРВИ жəне тұмау вирусы 
дегеніміз не?

ЖРВИ жалпы атауы – жіті респи-
раторлық вирустық инфекция тыныс 
алу жүйесіне əсер ететін жəне адамнан 
адамға ауа тамшылары арқылы бері-
летін барлық ауруларға жатады. Аты 
айтып тұрғандай, олар вирустардан 
туындайды. Ересектердегі ЖРВИ 
белгілері ауырлығы мен орналасуы 
бойынша əр түрлі болуы мүмкін.

Т ұ м а у  м е н  Ж Р В И  қ а л а й 
жұғады?

Тұмау вирусы өте оңай таралады. 
Инфекцияның ең көп тараған жолы - 
ауа тамшылары. Таралу жолы, мысалы, 
тұрмыстық заттар арқылы да мүмкін. 
Жөтелгенде, түшкіргенде немесе 
сөйлескенде науқастың немесе вирус 
тасымалдаушының мұрын-жұтқыншақ-
тарынан патогенді микрофлорасы бар 
с ілекей,  шырыш жəне қақырық 
бөлшектері, соның ішінде тұмау 
вирустары бөлінеді.

Тұмау мен ЖРВИ белгілері 
қандай?

Аурудың басталуындағы ең тəн 
көріністер - əлсіздік, шаршау, бас 
ауруы, тамақ ауруы, түшкіру, мұрыннан 
су ағу, жөтел, жəне жиі температура. 
Лимфа түйіндері ұлғаюы мүмкін, 
кейбіреулерінде көз ауруы, жас ағу, 
ұйқышылдық, дауыстың жоғалуы, 

мұрын бітелуі, герпес сияқты созыл-
малы аурулар нашарлауы мүмкін, 
тахикардия жəне қан қысымының 
көтерілуі мүмкін. Қоздырғыштардың 
көп болуына байланысты жəне əр 
ағзаның сезімталдығы жеке болған-
дықтан, ЖРВИ белгілері əртүрлі болуы 
мүмкін.

ЖРВИ белгілері қанша күнге 
созылады?

Симптомдардың ұзақтығы пато-
геннің түріне жəне науқастың иммуни-
тетіне байланысты, бірақ олардың 
орташа ұзақтығын ажыратуға болады.

Тамақтың ауруы жəне түшкіру 
аурудың бастапқы кезеңінде пайда 
болады. Жəне олар əдетте 3-6 
күнде кетеді.

Қызба (жеңіл қызба) жəне 
бұлшықет ауыруы əдетте ЖРВИ-дің 
негізгі белгілері болып табылады. 
Температура шамамен бір аптаға 
созылады.

Мұрын бітелуі жəне басқа да 
жалпы белгілер əдетте бірінші 
аптада сақталады жəне 7-10 күннен 
кейін басылады.

Т ұ м а у  м е н  Ж Р В И - д і ң 
алдын алудың қандай əдістері 
бар?

ЖРВИ мен тұмаудың алдын алу 
үшін негізгі ережелерді сақтау 
қажет:

-  тұмаудың алдын алу үшін 
эпидемиялық маусымға дейін жүргі-
зілетін вакцинацияны алу ұсынылады;

- салауатты өмір салты, дұрыс 
тамақтану жəне үнемі жаттығулар 
жасау;

- адам көп жиналатын орындарда 
жəне қоғамдық көлікте болу уақытын 
барынша қысқарту;

- қолды мұқият жуу;

-  жабық үй-жайларда  жəне 
адамдар көп жиналатын орындарда бір 
рет қолданылатын маскаларды пай-
далану;

- түшкіру немесе жөтел сияқты 
белгілері бар адамдармен қарым-
қатынасты мүмкіндігінше шектеңіз;

- бөлмені жүйелі түрде желдету 
жəне ылғалды тазалау;

Тұмау жəне ЖРВИ ауруы 
кезінде не істеу керек?

ЖРВИ мен тұмаудың алғашқы 
белгілері пайда болған кезде, ауруды 
таратпау үшін медициналық көмекке 
жүгінуге, үйге дəрігер шақыруға, ауру 
баланы балабақшаға немесе мектепке 
жібермеу керек.

P.S. Өзіңізге, жақындары-
ңызға қамқорлық жасаңыз жəне 
сау болыңыз!

Аман Марат Қобыландыұлы

«Neiron-med»ЖШС

дəрігер-эпидемиолог 

Тұмау жəне ЖРВИ, білу қажет ақпарат!

Нұрдаулет Серікұлы – тек 13 жаста 

болғанына қарамастан, үлкен арманын 

мақсат етіп қойған жас спортшы. Оның 

болашағы жарқын, ал басты арманы – 

əлем чемпионы болу. Əкесі Серік 

Балқанұлы – «Oil Services Company» 

ЖШС-нің өндір іст ік процестерді 

бақылау жедел басқармасы бөлімінде 

автокөлік инженері болып жұмыс 

істейді. Спортқа деген қызығушылық 

Нұрдаулетке ерекше адамнан, əжесі 

Ақмаржаннан берілген. Тенниске 5 

ж а с ы н д а  а л ғ а ш  қ а д а м  б а с қ а н 

Нұрдаулетке ең бірінші ұстаз Бекжан 

болды, ал əжесі оны жаттығуларға 

бастап, əрдайым қолдау көрсетіп 

отырды.

Нұрдаулеттің табандылығы мен 

еңбекқорлығы оны халықаралық 

ареналарға шығарды. Ол Франция, 

Австралия, Германия, Испания, Түркия, 

Армения, Əзербайжан сияқты елдерде 

өткен турнирлерде өз шеберлігін 

көрсетіп, жүлделі орындарға ие болды. 

Қазақстан чемпионатында 3-орынға 

қол жеткізді. Бұл оның жетістіктерінің 

тек басы ғана. Əр жарыста Нұрдаулет 

өзінің шеберлігін арттырып, жаңа 

əдістер мен техникаларды меңгеруге 

талпынып келеді.

Теннис Нұрдаулет 
үшін тек спорт емес, 
ө м і р і н і ң  а ж ы р а м а с 
бөлігі. Ол күн сайын 
өзінің техникасын жетіл-
діру үшін тынымсыз 
жаттығу жасап, жаңа 
əдістерді  меңгеруге 
тырысады. Əрбір қимыл, 
əрбір соққы – оның əлем 
чемпионы болу жолын-
дағы кішкентай, бірақ 
маңызды қадамдары. 
Жарысқа қатысқан сайын оның сенімі 
артып, спорттық рухы шыңдала түседі. 
Əжесінің қолдауы Нұрдаулетке ерекше 
күш береді, ал теннис корты – оның 
екінші үйі.

Нұрдаулет спорттық жетістік-
терімен қатар, оқу мен жеке дамуға да 
ерекше көңіл бөледі. Ол достары 
арасында үлгі болып, теннис əлеміне 
көбірек адамды тартуға тырысады. 
Жарыстардағы əрбір жеңісі оны тек 
қана жетістікке жетелеп қана қоймай, 
болашақ чемпион ретінде қалып-
тасуына септігін тигізеді.

Болашақта Нұрдаулет əлем арена-
сында өз елінің туын көтеріп, Қазақ-
станның атын шығаруды армандайды. 
Оның əрбір жарысы – шеберлік пен 
ерік-жігердің сынағы. Алдағы уақытта 
да табанды еңбегімен, үлкен арманына 
қарай қадам басып, спорттағы биік 
шыңдарды бағындыруға ниетті. Əже-
сінің қолдауына сүйеніп, чемпиондық 
жолда өз жолын айқындап келе жатқан 
Нұрдаулеттің болашақта əлем чем-
пионы атанары сөзсіз.

«Oil Services Company» ЖШС

БОЛАШАҚ ƏЛЕМ ЧЕМПИОНЫ!

Жыл сайын күзгі-қысқы кезеңде тұмау вирустары мен басқа 
да респираторлық вирустардың айналымы белсендіріледі, 
олар адамнан адамға ауа тамшылары арқылы тез таралады, 
бұл халықтың эпидемиялық деңгейіне дейін жаппай 
аурушаңдығын тудырады. Тұмау мен ЖРВИ ең көп таралған 
жұқпалы аурулардың қатарына жатады, олар жыл сайын 
тіркелген жұқпалы аурулардың құрылымында 90-95% 
құрайды.



8 №09 (179), ҚАЗАН, 2024

 

Меншік иесі - “Маңғыстаумұнайгаз” АҚ

Редактор: Есназар Сұлтанов

Редакция алқасы:    

Дизайнер-беттеуші: Е.Айтбаев

- С. Галидуллин
- Л.Жолдыбаева

 

 

Мекен-жайымыз:
130000, Ақтау қаласы

6 ш.а.,  № 1 үй,
тел: 

212-035, 211-861
211-885, 212-194

Газет айына 1 рет
шығады.

Тегін таратылады

«Атис» ЖШС 
баспаханасында 

басылды.   

Ақтау қаласы, 
«Дукат» ТҮ, 17 ш.а., 

1 үй, 3 кеңсе

тел: 8(7292)525 500

Газет ҚР 

Мəдениет жəне 

ақпарат 

министрлігінде 

есепке 

қойылып, 
№ 9675 - Г 

куəлігі берілген

Газет жарияланымдарындағы 
автор пікірі  редакцияның 
көзқарасын білдірмейді
Редакция оқырман хаттарына 
жауап бермейді және оны 
қайтармайды
Жарияланған материалдарды 
с і л т е м е с і з  к ө ш і р і п  б а с у ғ а 
болмайды

Г а з е т  А Қ - н ы ң 
жұртшылықпен 
байланыс тобы-
ның компьюте-
р і н д е  т е р і л і п ,  
беттелді.

Индексі: 64265

Құрметті əріптестер!
 
"Маңғыстаумұнайгаз" АҚ Əлеуметтік 

желілердег і  ресми парақшаларына 
жазылыңыз:

Мұнда Сіз əрқашан біздің компания 
туралы өзекті ақпарат пен жаңалықтарды, 
маңызды іс-шаралар туралы хабарлан-
дыруларды, еңбек адамдары туралы 
очерктерді, сондай-ақ жаңа технологиялар 
туралы мақалалар мен жоғары сападағы 
фото-бейнелерді таба аласыз.

Біздің əлеуметтік желілерге жазыла 
отырып барлық жаңалықтардан хабардар 
болыңыз!

   TelegramInstagram Facebook YouTube

Уважаемые коллеги!
 

Подписывайтесь на официальные 
страницы АО «Мангистаумунайгаз» в 
социальных сетях:

Здесь Вы всегда найдете актуаль-
ную информацию и новости о нашей 
компании, анонсы важных меро-
приятий, очерки о людях труда, 
статьи о новых технологиях, а также 
фото-видеоконтент высокого качест-
ва и многое другое.

Подписывайтесь на наши соцсети 
и будьте в курсе всех событий!

«МАҢҒЫСТАУМҰНАЙГАЗ» АҚ «ӨМІРЛІК МАҢЫЗДЫ ҚАҒИДАЛАРЫ»  
«Маңғыстаумұнайгаз» АҚ-ның саясаты 

келесідей қағидаларды көздейді:
«Өмірлік маңызды қағидалар» - бұл жазатайым оқиғалар мен 
өндірістік тəуекелдердің алдын алудың қарапайым, түсінікті 
жəне сенімді əдісі. 

Бұл қағидаларды «Маңғыстаумұнайгаз» АҚ-ның барлық 
қызметкерлері мен мердігерлері сақтауға міндетті. «Өмірлік 
маңызды қағидаларды» ұстану -  адам өмірін сақтаудың ең 
маңызды тəсілі. 

Біздің жұмысшыларымыз, басшылығымыз, қоғамның 
құрылымдық бөлімшелері мен өндірістік құрылымдық 
бөлімшелер басшылары, сондай-ақ мердігерлеріміз бұл 
мəселеде жауапкершілікті көрсетеді жəне осы қағидаларды 
сақтайды деп сенеміз. 

Жұмысшылардың қауіпсіздігі əрқашан біздің маңызды 
басымдықтарымыздың бірі болып қала береді.

«Өмірлік маңызды қағидалар» бойынша толық 
ақпарат алу үшін ұялы телефон арқылы QR-code 
бойынша өтіңіз

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

- Мамыр айында қалалық көктемгі марафонға 
қатысқан мұнайшы жастарымыздың жетістігі біздің 
компаниямыздың жүгіріс мəдениетін дамытуға түрткі 
болды. Олар Астана қаласында балаларды қорғау 
күніне орай «Самұрық-Қазына» ұйымдастырған 
қайырымдылық марафонына қатысып, осындай 
шараларды өз компаниямызда өткізуді ұйғарды. Соның 
нəтижесінде біз RunММГ клубын құрдық. Бүгінгі шара 
жүгірісті насихаттау мақсатындағы біздің алғашқы 
қадамымыз болып табылады, — деді Жас мамандар 
Кеңесінің төрағасы Ержан Есполов.

Атап өткендей, бұл шараның басты мақсаты – жас 
мамандарды белсенді өмір салтына тарту, денсау-
лықтарын нығайту жəне ұжым арасындағы достық пен 
командалық рухты қалыптастыру. Оған компанияның 
өндірістік кен орындарынан арнайы келіп қатысқан 
мамандар да белсенді түрде атсалысты. Марафон 
барысында əр қашықтықтағы қатысушылар өз 
мүмкіндіктерін сынап, əріптестерінің қолдауын сезіне 
алды. Қатысушылардың айтуынша, жүгіру жарысы 
спорттық жетістіктерге жету ғана емес, сонымен қатар 
ұжымдық ынтымақтастықты арттыру мен өзара 
қолдауды күшейтудің тамаша мүмкіндігі болды.

Марафон қорытындысы бойынша жеңімпаздар 
тізімі:

3 км қашықтық бойынша:
- 1 орын: Асан Сақтапов («ММГ» АҚ бас кеңсе)

- 2 орын: Мақсат Мамбетов («ҚМГ» ӨБ)
- 3 орын: Сағыныш Оразбаев («ҚМГ» ӨБ)

Қыздар арасында:
- 1 орын: Гаухар Сүйеуова («ММГ» АҚ бас кеңсе)
- 2 орын: Əлия Габидулла («ММГ» АҚ бас кеңсе)
- 3 орын: Əйгерім Төлеғожаева («ММГ» АҚ бас кеңсе)

5 км қашықтық бойынша:
- 1 орын: Жеткізген Бекболаев («ҚМГ» ӨБ)
- 2 орын: Ермек Киіков («ММГ» АҚ бас кеңсе)
- 3 орын: Данияр Əбілов («ЖМГ» ӨБ)

Қыздар арасында:
- 1 орын: Гүлмаржан Тұяқбаева («ММГ» АҚ бас кеңсе)

10 км қашықтық бойынша:
- 1 орын: Ерлан Əлбаев («ЖМГ» ӨБ)
- 2 орын: Ержан Күміс («ҚМГ» ӨБ)

10 км қашықтықтағы эстафеталық жарыс:
- 1 орын: MIX командасы
- 2 орын: Қаржы департаменті

«Күзгі марафон-2024» жеңімпаздары қазан айында 
«ҚазМұнайГаз» ҰК» АҚ-ның ұйымдастыруымен өтетін 
марафонға жолдама алды.

КҮЗГІ МАРАФОН - 2024
2024 жылдың 29 қыркүйегінде 

«Маңғыстаумұнайгаз» АҚ жанындағы 

Жас мамандар кеңесінің 

ұйымдастыруымен теңіз жағалауында 

«Күзгі марафон-2024» жарысы өтті. Үш 

түрлі қашықтыққа ұйымдастырылған 

жеңіл атлетикалық сайысқа 25-тен 

астам мұнайшы жастар қатысты.

Жарыс барысында спортшылар 

өздерінің шеберліктері мен күш-жігерін 

ортаға салып, тамаша ойын өрнегін 

көрсетті. Əсіресе, волейболшылардың 

кəсіби деңгейдегі шеберлігі мен 

үйлесімділігі көрермендерге үлкен əсер 

қалдырды. Шынайы ынтымақтастық 

пен бəсекелестікті көргендер  олардың 

дайындықтарына тəнті болды.

Футбол сайысының қорытын-

дылары:

 1 орын – «Қаламқасмұнайгаз» ӨБ 

(ГӨДжТЦ)

 2 орын – «Қаламқасмұнайгаз» ӨБ 

 3 орын – «Жетібаймұнайгаз» ӨБ

 3 орын – «Маңғыстаумұнайгаз» АҚ 

бас кеңсе

Үздік ойыншы – «Қаламқас-

мұнайгаз» ӨБ (ГӨДжТЦ) Елдос Ораз

Үздік қорғаушы – Басқарма 

командасынан Еркебұлан Сеитбаттал

Үздік қақпашы – «Қаламқас-

мұнайгаз» ӨБ МГӨК-2 Жасұлан 

Байтұрғанов

Волейбол сайысының қорытын-
дылары:

 1 орын – «Қаламқасмұнайгаз» ӨБ 
МГӨК-2

 2 орын – «Қаламқасмұнайгаз» ӨБ 
МГӨК-4

 3 орын – «Жетібаймұнайгаз» ӨБ

 3 орын – Кəсіподақ

Ү з д і к  о й ы н ш ы  – 

«Қаламқасмұнайгаз» ӨБ 

МГӨК-2 Мақсат Əлібек

Ү з д і к  л и б е р о  – 

«Қаламқасмұнайгаз» ӨБ 

М Г Ө К - 4  С ə у і р б е к 

Көшербаев

Ү з д і к  б а й л а н ы с -

тырушы – «Қаламқас-

мұнайгаз» ӨБ МГӨК-1 

Нұржан Оразбаев

Бұл спорттық шара арқылы 

мұнайшылар тек кəсіби шеберліктерін 

ғана емес, сондай-ақ спортқа деген 

сүйіспеншіліктері мен ұйымшыл-

дықтарын көрсете білді. Кəсіподақ 

ұйымдастырған сайыстар спорттық 

рухты көтеріп, қызметкерлердің 

денсаулығы мен бірлігін нығайтатын 

маңызды қадам болды.

КƏСІПОДАҚТАР КҮНІНЕ АРНАЛҒАН 
СПОРТТЫҚ САЙЫСТАР

10 қазан – Қазақстан Республикасының Кəсіподақтар күніне 

орай «Маңғыстаумұнайгаз» АҚ қызметкерлерінің жергілікті 

кəсіптік одағы волейбол мен футболдан жарыс 

ұйымдастырды. Бұл спорттық додада кен орындары мен 

басқармадан құралған мұнайшылар командалары кəсіподақ 

кубогы үшін бақ сынасты.


